
بۆیە پێكهێنانی ش������انۆی زانكۆی سلێمانی مەبەس������ت و مەرامم بوو، 
بۆ هێنانەدی ئەم خەونە رەوایەم س������ەرۆكی بەشەكەمان مامۆستا )قادر 
كوردی( و س������ەرۆكی زانكۆ )د.تاریق ئامێدی( پشتیوانم بوون، ئەوە بوو 
بڕیار درا هەر بەشی هونەری دەست بەچالاكی بكات و ئیدی پەیتا پەیتا 
قوتابی������ان خۆیان بۆلقە هونەرییەكان ناونووس������ی ئەكرد، ئەوەی جێگای 
سەرنج بوو، ژمارەی قوتابیانی شانۆ چوار ئەوەندەی لقەكانی دیكەبوو، 
بەتایبەت ژمارەیەكی زۆریان لە عەرەبەكان بوو،بێ گومان شیوعییەكان 
بوون،ئەمەش لەس������ەر ڕێنمایی كەسانێكی رۆش������نبیر و رۆژنامەنووسی 
ش������یوعی كە ڕێنماییان كردبوون، هەرچەندە من هونەرمەندێكی پارتی 
بووم، هەر لەس������ەر ئەم قس������ەیە ئ������ەوە بەیاد ئەكەمەوە، ك������ە جارێكیان 
هونەرمەندێكی ش������انۆكار كە لە هاوڕێیانی ش������یوعی بوو، گلەیی لە 
رۆژنامەنووس مامۆس������تا )ئەحمەد رەج������ەب( و رۆژنامەی بیری نوێ 
و)طريق الشعب( كردبوو، گوایە ئەو بایەخەی كە ئەوان بەبەرهەمەكانی 
منی ئەدەن ئەوە ب������ە رەوا نابینن، بەرای ئەو هاوڕێ هونەرمەندە، دەبوو 

بەپێچەوانەوە بوایە .
بیس������تمەوە پێیان وتبوو، ئێمە بۆیە كارەكانی )ئەحمەد س������الار(مان بە 
دڵە و خۆش������مان ئەوێ، چونكە جگە لەوەی ریالیزمێكی سوسیالیزمی 
راس������تگۆیە، ئەو كێش������ە س������ەرەكییەتان بە ململانێ چینایەتییەكانەوە 
ئەخاتەڕوو، هەمیش������ە سس������تی داكۆكی لە مافی زەوتكراوی ئەو زۆر 
بە چەوس������ێنەر ئەكات، هەرلەو روانگەیەش������ەوە بیر لە كێش������ە سەرەكی 

نەتەوەكەی ئەكاتەوە.
هەر ل������ەو رۆژانە دابوو،كەوتمە خولیای بەك������وردی كردنی ژمارەیەك 
لە ش������اكارە هەرەدیار و درەوشاوەكانی تێكستی ش������انۆی جیهان، بەرلە 
هەمووان )ولیەم شكس������پیر( بوو، كە هەتا هەبم ق������ەرداری هونەرەكەیم، 
یەكەم جار ش������انۆی )ئۆتیللۆ(، كە بەدرێژایی ساڵانی خوێندنی شانۆم 
ل������ە )ئاكادیمی������ای هونەرە جوان������ەكان(ی زانكۆی )بەغ������داد( بۆ وانە 
نوان������دن بینراوەكانیم پێش������كەش ئەكرد، وابزان������م زیادەڕۆیی نییە ئەگەر 
بڵێم سەرانس������ەری ش������انۆیەكەم بە زمانی عەرەبی لە بەربوو، بەتایبەت 
وەرگێڕانەك������ەی )خەلیل مەتڕان(، هەرچەندە هەر بە زمانی عەرەبی پتر 
لە ش������ەش جۆر وەرگێڕانی بۆ كرابوو، لە س������اڵی)1884(ەوە عەرەبەكان 
دەس������تییان بۆ بردووە، )خەلیل مەتڕان( ش������اعیر بوو لە زمانەكەش������یدا 
دەستڕۆیش������توو بوو، شارەزای بواری هونەری شانۆش بوو، بۆیە )جۆرج 

ئەییەز( ساڵی )1912( ئەو ئەركەی پێ سپاردبوو.
ب������ەش بەحاڵی خۆم چەندین جار ئەو ش������انۆیەم بە زمانی ئینگلیزی، 
بەتایبەتی نواندنەكەی )س������مێرلۆرنس ئۆلیڤیە( دیبوو، بۆ چەند جارێك 
لە )سەنتەری رۆش������نبیری بەریتانی( كە لە گەڕەكی )ئەلوەزیرییە(ی 
نزیكی ئاكادیمییەكەمان بوو، هەر لەو ساڵانەش������دا بە زمانی)روس������ی( 
كەلە )س������ەنتەری رۆشنبیری سۆفیەتی( لەسەر شەقامی )ئەبو نەواس( 
دیبوو، هەروەها بە زمانی )ئیتالی( لە هەمان كاتدا كاسێتێكی بەكرەیی 
نواندنی تیپی )گلۆپ تیاتر(م هەب������وو، كە رۆژانە گوێم لە دەمودویان 
لە گەرمە وگوڕی هەڵكش������انی هونەریداب������ووم، لەلایەن بنەمۆمەكانی 
ش������انۆوە بە هەرچی رێگایەكی )ش������ەل و كوێرم ناپارێزم( كەوتنە سەرو 
گوێلاك������ی خۆم و بەرهەمەكانم بە هەمووجۆر )راپۆرت( نووس������ین دیارە 
زۆر لەو كەللەپووتانە، بەخەیاڵی خۆیان بەری خۆری هاوینە بە بێژینگ 
ئەگیرێ،چونكە بەخۆیانەوە رانەئەوەس������تان لەك������ن ئەوانەی تازە بەتازە 

لە یەكەم رۆژی دەست بەكاربوونەوە لە زانكۆی سلێمانی وەك یاریدەدەری 
لێكۆڵەرەوەی زانستی لە بەشی رۆشنبیری و هونەری، كە هونەرمەندێكی 
هەتا بڵێی رەوش������ت باڵا ونموونەیی، مامۆستا )قادر كوردی( بەرپرسی 
بەش������ەكەمان بوو، كە سەربە راگرێتی كاروباری قوتابیان بوو، ئەو دەمە 
خوالێخۆش������بوو )د.خەسرەو ش������اڵی( راگری بوو، لەتەك ئەو هونەرمەندە 
ئازیزانەدا وەك: ئەنوەر قەرەداغی، شەمالأ سائیب، فەتحی فۆتۆگرافەر، 
حەمە عەلی عارفی سینەماكار، ئەحمەد رووناكی، عادل جەلال، هۆمەر 
چاوش������ین، س������مكۆ عەزیز .. ببووینە گروپێكی هەرە دڵسۆز، بەتایبەت 
)مامۆس������تا قادر كوردی( وەك هونەرمەندێكی ئەزمووندار بە گش������ت 

شێوەیەك كۆمەكی بۆ كاری هونەریان ئەكرد.
هەر یەكەمان بەپێی هونەرەكەی ستۆدیۆ و شوێنی خۆی هەبوو .

یەكەم پرۆژە بیرم لێكردەوە، درووستكردنی فیلمێكی دیكۆمێنتار بوو لە 
سەر زانكۆی سلێمانی، بە ناوی )زانكۆكەمان(، كامیرەیەكی)16 ملم(
یمان هەبوو، لەگەڵ چەند پرۆچكتەر، هەروەها پرۆچكتەری پێشاندانی 

فلیم، لەگەڵ ئامێرێكی )ماڤیولا(ی دەستی.
لەم������اوەی هەفتەیەك������دا پ������اش پش������كنینی گش������ت پێكهاتەكانی 
زانك������ۆ، س������یناریۆیەكەم ت������ەواو كرد و دەس������تم كرد ب������ە وێنەگرتن كە 
خوالێخۆش������بوو)........( وێنەگرەك������ەم بوو، هەفتان������ەش لە لابۆردی 
تەلەفزیۆنی )كەركووك( پارتەكانمان ئەشتەوە و لە ئاكامی كارەكە دڵنیا 
ئەبووین، لە ماوەی دوو هەفتەدا كاری وێنەگرتنم تەواو كرد، رۆژانە پاش 
نیوەڕوانان ئەگەڕامەوە بەشەكەمان و بە تەنها خەریكی كاری )مۆنتاج( 
ئەبووم، ئامێری )ماڤیولا( كە مانگچكەو سەرەتایی بوو، دەبوو بەدەستی 
)فرێم، فرێم( كاری تیادا بكەم،رۆژی وا هەبوو پتر لە دە س������ەعات كارم 
تیادا ئەكرد،بەڕادەیەك ش������ەوان كە ئەخەوتم هەرمێش������كم سەرقاڵی گرتە 
هەڵب������ژاردن و بڕین و بەیەكەوە نووس������اندن بوو، ئاكام تەواوم كرد، مایەوە 
س������ەر دەنگ ومۆس������یقا، ئەوە بوو پاش ئەوەی فلیمە )نێگەتیڤ(ـە كە 
كرایە )پۆزەتیڤ(، گەیش������تە )30( خولەك، ئەوسا وشەكانم بۆ نووسی 
و لەگ������ەڵ هونەرمەند )ئەنوەر قەرەداغی( مۆس������یقامان بۆ هەڵبژارد و 
)تایتڵ(ێكی گونجاویش������م بۆ دانا، وش������ەكان بە دەنگی خوالێخۆشبوو 
هونەرمەند )خاڵە حەمە( تۆماركرا، كە بە رای من باشترین دەنگی بێژەر 
ب������وو لە مێژووی گەلەكەماندا، دەنگێكی پڕجۆش و خرۆش و دەوڵەمەند 

بە جوانترین لە وێنەوە وكاریگەر.
بۆ یەكەم جار پێش������انی س������ەرۆكی زانكۆمان دا، سوپاس������ی كردین و 
بەدڵی بوو، پاش������ان لە بەرنامەی )ئاسۆی زانكۆیی( زانكۆی سلێمانی 
ل������ە تەلەفزیۆنی )كەرك������ووك( نوێنرا، هەروەها لە زۆربەی فیس������تیڤاڵە 
هونەرییەكانی زانكۆی س������لێمانی و زانكۆكاندا پێشاندرا، بەتایبەتی لە 
)بەس������رە( و )بەغداد( و )موسڵ(.. كاتی س������اڵی )1980( زانكۆ لە 
سلێمانییەوە گوێزرایەوە شاری )هەولێر( ئەو فیلمە و چەندەها یادگاری 

هونەری بێ سەروشوێن بوون .
ئەوەی كە نابێ لە یاد بكرێ، ئەوەیە هەبوونی فلیمی )زانكۆكەمان( 

كۆنتێكی سینەمایی كوردییە و نابێ بزربكرێ.
هەر لەو رۆژانەدا بوو، كەوتمە خولیای درووس������كردنی شانۆی زانكۆ 
و نەخشەسازییەكی زانستیانەم بۆ كردبوو، بڕوام بەوە هەبوو زانكۆ ئەبێ 
چاوگێكی رۆشنایی بەخش������ی ناوچەكەبێ، نەك هەر لە بواری زانستە 
پوخت و مرۆییەكاندا بەڵكو لە س������ەرجەم ركێفەكانی هونەرە جوانەكاندا، 

چەكیان هەڵگرتبوو بێ بەزەییانە بۆیان تێنەچەندم .
منێكی خاوەن دڵێكی جگە لە هونەر و خۆشەویس������تی و كوردس������تان 

پەروەری هیچی دیكەم شك نەئەبرد.
ناچار لە نێوانی بەرداشتی )ئەمن( و لایەنی دیكەدا ئارەزووی پڕ تافە 
تافەو هەڵچونم بهاڕێ، رۆژێ لە رۆژانی پێش������اندانی ش������انۆیی )خەج 
و سیامەند( ناچاركرام )س������الار(ێكی لێوان لێوی پەروەردەی كوردانە و 
بنەماڵە كەسانێكی لە هۆڵەكە بكەمە دەرێ، نەمتوانی دانبەخۆما بگرم، 
بۆیە بە چاودێرانی هۆڵم ووت ئەوانە بكەنە دەرێ و ناش������مەوێ جارێكی 
دیكە چاریان ببینم، دەس������ا بابێ منەتبن، كام كەلە سەختە بابیگرین، لە 

پەروەردگارنەبێ سڵ لە هیچ )ذو القس(ێك ناكەمەوە.
 بەهەرحاڵ هەرش������انۆیەك ویس������تبێتم بیكەم، بەر لە نواندنی ئەكەوتنە 
پیلاندانان و لێكدانەوەی سەیروسەمەرە، تەنانەت جارێكیان بیرم لە شانۆیی 
)ئادابا(ی ش������اعیر )معدالجبوری( كردەوە،كە لەلایەن مامۆستا)فۆئاد 
مەجید میسری(یەوە كرابوو بە كوردی، شانۆیەكەم زۆر بە دڵ بوو، ئەو 
دەمە بە بیروبۆچونێكی ماركسیزمی لینینیزمانە و بە زمانێكی شیعری 
جوان نووسرابوو، هەرلە رۆژانی پڕۆڤەی سەرەتاییدا بووم كەوتنە خوێندن 
لێم و هەوڵی دەستلەكاركێشانەوەی ئەكتەرەكانیان دا و تەنانەت لە راپۆرتە 

پەرپووتەكانیاندا چەواشەكارییان ئەكرد.
پاش تاوتۆكردن و س������ەیركردنی تێكستە ئینگلیزییەكەی )ئۆكسفۆرد( 
و سەیركردنی دەقەكەی بە زمانی )فارسی( گەیشتمە ئاستی دڵنیایی 
و بەپێی كاردانەوەی وش������ەكان لەسەر شانۆ كەوتمە وەرگێڕان، وەرگێڕانی 

ئاشناو هاوگیان بە هەست و مەبەست و هونەری )شكسپیر(.
ئاكام ل������ە رۆژی )1978/10/1(ەوە بۆ ماوەی )10( رۆژ لە س������ەر 
ش������انۆی چالاكی قوتابخانەكانی س������لێمانی پێشكەشكرا، كە هەر خۆم 
دەرهێنەری بووم و لە هەمانكاتدا كەسایەتی )ئۆتیللۆ(شم ئەنواند، جگە 

لەوەی دیزاینەری دیكۆر و پۆستاكی شانۆییەكەشی بووم .
دواب������ەدای ئەم كارە چەند ش������انۆییەكم بە هاوبەش������ی تیپەكەم )تیپی 
پێش������ڕەوی ش������انۆی كوردی( پێشكەشكرد، وەك ش������انۆیی )لالۆڤانیا(
ی )ئەنت������وان چێمنەف( كە دەرهێنەری ب������ووم، هەروەها )راپۆرت( كەلە 
چیرۆكی )ش������ەهیدەكان ئەم هەفتەی������ە ئەگەڕێنەوە(نووس������ینی)تاهیر 
ئەلوتار(ی جەزائیری، كە لەلایەن مامۆستا )فۆئاد مەجید میسری(یەوە 
ئامادەكرابوو، پاشان ش������انۆیی )خەج وسیامەند(كە كاك )فۆئاد مەجید 
میس������ری( ئامادەی كردبوو، هەر ئەم ش������انۆییە، پاش ئەوەی بۆ ماوەی 
)20( رۆژ لە س������لێمانی پێشاندرا، بەشداریی یەكەم فیستیڤاڵی شانۆیی 
زانكۆكانی عێراقم پێكرد لە ش������اری )موس������ڵ( ل������ە بەهاری )1978( 
خەڵاتی باشترین دەرهێنەری فیستیڤاڵەكەم لەسەر وەرگرت، كە لێژنەی 
دادوەران لە خوالێخشبووان رابەرانی شانۆی عێراق بوون و لە مامۆستایان 
)ئەس������عد عەبدولرەزاق، ئیبراهیم جەلال،جەعفەر ئەلس������ەعدی( و برای 

هونەرمەندم )د. فازل خەلیل( پێكهاتبوو.
كەوتینەوە س������ەر باسی ئەو رۆژانەی )خەج و س������یامەند(م پێشكەش 

ئەكرد:
لەو شانۆیەدا، سینەما و سلایدم بەكارهێنابوو، بۆ ئەوەی عەرەبەكانیش 
بەباشی لە ش������انۆییەكە بگەن، لەناو بینەراندا چاپخانەیەكم دانابوو، كە 
حەكایەتخوان و كەس������انێك جگە لەوەی بە گۆرانی و مۆسیقا بەشداری 
رووداوەكان بوون،بە زمانی عەرەبی س������ادە )عاصیە( ئەدوان كەئەوانە لە 

برا قوتابییە عەرەبەكانی خواروی عێراق بوون.
س������ەرۆكی شانۆكەمان راگری كاروباری قوتابیان )د.عەلی الجابری( 
بوو پیاوێكی نووسەر وهەست بەرز بوو، هەمیشە شانازی پێوە ئەكردین.

بۆ فیستیڤاڵی ساڵی ئایندە، ئەزمونێكی نوێم پێشكەشكرد، ئەویش بە 
ئامادەكردنی چیڕۆكی )قوڵایی چاوەكان(ی، مامۆستا )حەمە فەریق 
حەس������ەن(، بەتێكەڵكردنی گرتە و بینراوی سینەمایی لەتەك بینراوی 
ش������انۆیی بە تێهەڵكێش������كردنێكی پوخت هونەری، توانیبووم لە رێگای 
بەكارهێنانی )پرۆچێكتەر(ی سینمایی و )پرۆچێكتەری فلولایت( ئەو 

جۆرە )مۆنتاج(ـە بكەم .
شانۆییەكە لەسەر شانۆی )س������اتع ئەلحوسەری( كۆلێجی ئەدەبیاتی 
زانكۆی بەغدا پێشكەش������كرا، لە ناوەڕاس������تی نواندنەكەدا كرا بە سروود 
و )بابژی با بڕووخێ( و بارەكە ئاڵۆزتربوو، پاش������ان بینەران لە هۆڵەكە 

هاتنە دەرێ و كرایە خۆپێشاندان و وتنی سروودی )ئەی رەقیب(.
ئێمە لە هۆتێل )س������وندباد(ی سەر شەقامی )ئەلرەشید( دابەزیبووین، 
ش������ەوێ )ئەمن و ئیستخبارات( بەس������ەرماندا دابارین، كەوتنە پرس و 
لێكوڵینەوە، پاش������ان زانییان كە لەلایەن تەلەفزیۆنی )بەغداد(ـەوە تۆمار 
كراوە و ئێمە بەرپرس������یارێتمان نییە، بەڵك������و جێگری راگری كاروباری 
قوتابیانی كە بەرپرس������ێكی بەعسی بوو، ئیدی لە ئێمە گەڕان و چوون 
ئەوەیان بەگیرهێنا. پاش چەند رۆژێ بەرپرس������ە عەرەبە بەعسییەكەیان 
لە كارەكەی و ل������ە حیزبیش، كوردواتەنی، )تی������رۆر كرد(. پاش چەند 
رۆژێ دەس������تبەرداری كارەكەی بوو، س������ەردانی بەشەكەمانی كرد بۆ 
ماڵئاوایی و گەردەنئازادی، كە گەیش������تە ئاس������تی من هەڵوەستەیەكی 
ك������رد و بەخەمبارییەوە لێی روانیم و وت������ی: بەتایبەتی داوای لێبووردن 
لەتۆ ئەكەم، سەرەتای دەس������تبەكار بوونم بە ناحەق هێرشم كردە سەرت، 
خ������وا ئەوانە بگرێ كە زۆر خ������راپ بۆیان تێچە نبووی������ت، گوایە تۆ 
توخمێك������ی پوخت نەتەوەییت و رەگەزپەرس������تی و ئەبێ������ت باش وریا و 
ئاگاداری هەڵس������وكەوتت ببم. بمبەخش������ە و جارێكی دیكەش بە تەنها 
داوای لێبووردنت لێئەكەم. دەس������تبەجێ ئەو ساتەم بیر دەكەوتەوە، كاتێ 
ویس������تمدەقێكی ش������انۆیی كۆپی بكەم، ئەبوو رەزامەندی ئەو وەربگرم، 
هەركە چاوی پێمكەوت لچی دابەی������ەكاو برۆخواروخێچەكانی هێنایەوە 
ی������ەك و داواكەی دڕان: بەڵێ ئەتانەوێ بە ئ������ارەزووی خۆتان پێی لێ 

راكێشن، ئەوە نەما، فەرموو .
منیش گرژ بووم چاوم عەردی نەئەبینی وتم: پێویس������ت ناكات، لێرە 
ن������ا لە دەرەوە هەرچاپ������ی ئەكەم، چۆنم بوێ ه������ەروا ئەكەم. گەڕامەوە 
بەش������ەكەمان، ئەو جنێوانی كە دەس������درو پڕبەبەری ئەوانە بوو بە لێشاو 

دامەبەری، بەوە كەمێك دڵم ئاوی خواردەوە و هەڵچوونم دامركایەوە.
قس������ەیەكم كرد، س������ڕبوو، كابرایەك هەتا چوار رۆژ لەمەوبەر )گونی 
گونداری دەرئەهێنا( پێم وت: مامۆس������تا سەربەرزییە لە سەر سروودی 
)ئەی رەقیب(ی نەتەوایەتیمان س������زادرای، گوێی مەدەرێ. س������ەری 
شۆڕكرد و شەقێكی لە قنگی خۆی هەڵدا، پێكەنینێ گرتمی، تەمەنم 
لەس������ەرلەنوێ نووسرایەوە. نووسیبوویان ئەو نووسەرە لە شاری )موسڵ( 
جەلادە س������ەیرەو ئاخر زەمانە، شاعیری هەس������ت ناسك و بیرمەندی بیر 

رووناك ببێتە )جەلادی بەرقەنارەكان(!!
لێرەدا بە رەوای ئەزانم چەند وشەیەك لە وەرامنامە مامۆستا مەعد، كە 

لە وەرامی نامەیەكی مندا بۆی ناردبووم، بۆ مێژوو توماری بكەم:
لا ئەوەی دڵخۆش������كەرییە مرۆڤـــ نامەیەك������ی برایانەی وای پێبگات 
كە لێوانلێوی لەیەك گەیش������تنێكی رەوش������ت بەرزانە و دەربڕی گیانی 
هونەرمەندێكی رەس������ەنە، ل������ەو جۆرەی ل������ەم رۆژگارەدا دەگمەنە، ئەو 
ش������انۆییەم پتر لە بیس������ت ش������وێن پێشكەش������كراوە، بەبێ ئەوەی هیچ 
دەرهێنەرێكیان پرس������م پێبكات، هەرلەم بێ پرس������ە كردن������ەوە جارێك لە 
رۆژنام������ەی )ئەلجمهوریە(دا نووس������یبوم، بڕواناكەی ب������ە چ رادەیەك 
گوش������اوت كردم كە نیازی دەرهێنانی ش������انۆیی )ئادایە( كەمت هەیە، 
بەو هیوایەی لە روانگەی هونەرییەكەمانەوە یەكانگیر بین، سوپاس������تان 
ئەكەم ئەگەر دەرفەتم بوو بڕەخس������ێ كارەكەتان ببینم. تكایە س���ڵ��اوم بە 
مامۆس������تا )جەلال عەزیز( بگەیێنە و هونەرمەند )شەفاء ئەلعومەری( 

سڵاوتان لێئەكات.
دەستتان ئەگوشم و سوپاستان ئەكەم 

براكەت
مەعد ئەلجبوری

سەرپەرشتیاری چالاكیی قوتابخانەكان
لە بەڕێوەبەرایەتی پەروەردەی نەینەوا ــــ 1978/11/2

مامۆستا سەربەرزییە لە سەر 
سروودی )ئەی رەقیب(ی 

نەتەوایەتیمان سزادرای، گوێی 
مەدەرێ. سەری شۆڕكرد و شەقێكی 

لە خۆی هەڵدا، پێكەنینێ 
گرتمی، تەمەنم لەسەرلەنوێ 
نووسرایەوە. نووسیبوویان ئەو 

نووسەرە لە شاری )موسڵ( 
جەلادە سەیرەو ئاخر زەمانە، 

شاعیری هەست ناسك و بیرمەندی 
بیر رووناك ببێتە )جەلادی 

بەرقەنارەكان(!!

گۆڤ������اری )بیلب������ۆرد(ی تایبەت بە كاروبار و هەواڵی هونەرمەندان رایگەیاند كە خانمە گۆرانیبێژ لەیدی گاگای هەڵبژاردووە وەك 
ئافرەتی ساڵی 2015 ئەمەش بە هۆی سەركەوتنی گاگا بووە لە كارە هونەرییەكان و رەخنەگران و خوێنەرانی گۆڤاری ناوبراو بە 

شایستەترینیان داناوە بۆ وەرگرتنی ئەم خەڵاتە.
گاگای تەمەن 29 ساڵ لە ساڵیادی هێرشە تیرۆریستییەكانی 11ی سێپتێمبەر خەڵاتەكەی لە هۆڵی سیبریانی میدتاون لە نیۆیۆرك 
وەرگ������رت كە تایبەتە بەو ئافرەتانەی بلیمەتن لە بواری مۆس������یقادا، ئاهەنگی وەرگرتنی خەڵاتەكەش بۆ یەكەم جار بەش������ێوەیەكی 

راس������تەوخۆ لە كەناڵی )Life time(ی ئەمریكی گوازرایەوە.
 ماوەی دوو ساڵە گاگا هیچ ئەلبوومێكی نوێی بڵاو نەكردۆتەوە، بەڵام بە هۆی هاوكاری كردنی گۆرانیبێژی جاز تۆنی بینیت لە 
نوێترین ئەلبوومی، توانیی خەڵاتی گرامی وۆرد بە دەست بهێنێت، هەروەها كلیپێكی نوێی بڵاوكردەوە كە باس لە دەستدرێژی كردنە 
سەر ئافرەتان دەكات و رەنگە هەر ئەمەش هۆكاری سەرەكی بێت بۆ هەڵبژاردنی گاگا بە ئافرەتی ساڵ لەلایەن گۆڤاری ناوبراو.

گاگا خەڵاتی ئافرەتی ساڵی 2015ی بەدەستهێنا

بەم دواییە نوێترین فیلمی ئەكتەری ناسراوی 
 Barangay( هیندی س������ەلمان خان بە ن������اوی
Bhaijaan( نمایشكرا لە هیندستان و جیهان، ئەم فیلمە 
لە پاڵێوراوەكانە بۆ بەدەس������تهێنانی خەڵاتی ئۆسكار لە خانەی 
باش������ترین فیلمی بیانی، بەڵام سەلمان تا ئێس������تا هیچ گرنگییەكی 
ئەوت������ۆی بە بابەتی پاڵاوتنی فیلمەكەی نەداوە و وەك هەموو فیلمەكانی 

دیكە سەیری دەكات.
لەم بارەیەوە س������ەلمان خان وتی : رەنگە زۆر لە ئەكتەرەكان گرنگییەكی زۆر 
بە ئۆس������كار بدەن، بەڵام بۆ من كاردانەوەی جەماوەر زۆر گرنگترە لە ئۆسكار، 
چونكە ئۆس������كاریش پش������ت بە جەماوەر دەبەس������تێت بۆ پاڵاوتن و هەڵبژاردنی 
باش������ترین فیلمی بیانی، نابێ ئەوەش لە بیر بكەین كە س������ەركەوتنی فیلمەكە 
تەنیا ب������ۆ من ناگەڕێتەوە و تیمی فیلمەكە بە گش������تی زۆر ماندوو بوون بۆ 

ئەوەی فیلمەكە سەركەوتوو بێت.
س������ەلمان خان پێیوایە پێویستە هونەرمەندان خۆیان ماندوو بكەن و لەم بارەیەوە 
وت������ی: ئەركی م������ن ئەوەیە خۆم ماندوو بكەم، كاتێك خەڵك دەچێتە س������ینەما 
پێش������بینی ئەوە دەكەن كە تام و چێژ لە فیلمەكە وەربگرن ئەمەش ئەركی من، 
ئینجا لەوێوە و دوای رەزامەندیی جەماوەر ئەگەر فیلمەكەم بچێتە ئۆسكار یان 

نەچێت بە لای منەوە زۆر گرنگ نییە.
ئەم فیلمە كە لە دەرهێنانی كەبیر خانە باس لە كچێكی پاكس������تانی دەكات كە 
لە هیندس������تان ون دەبێت دواتر دەچێتەوە لای كەسوكاری و لەمەدا سەلمان خان 

هاوكارییەكی زۆری دەكات بۆ ئەوەی بە كەسوكاری شاد بێتەوە.

یەكێك لەو فیلمانەی كە ئەمس������اڵ س������ەركەوتنێكی زۆری بەدەس������تهێناوە لە رووی جەماوەری و 
داراییەوە فیلمی )Mission Impossible: Rogue Nation(ـە كە دوایین بەشی 

ئ������ەم زنجیرە فیلمانەیە و تۆم ك������رۆز رۆڵی پاڵەوانی تێدا دەبینێت، لەم بەش������ە نوێیەدا خانمە 
ئەكتەری سویدی ریبیكا فێرگسۆن رۆڵی پاڵەوانی تێدا دەبینێت شان بە شانی كرۆز.

دوای ئەو س������ەركەوتنەی فیلمەكە بە دەس������تیهێنا ریبیكا فێرگسۆن كە بۆ یەكەم جارە رۆڵی 
ئەكش������ن دەبینێت ستایشی تیمی فیلمەكە بە گشتی و تۆم كرۆز بەتایبەتی كرد و وتی: هەر 

ئەكتەرێك خەون بەوەوە دەبینێت شان بە شانی كرۆز بەشداری بكات بۆ منیش مایەی شانازییە 
بەتایبەتی دوای ئەو س������ەركەوتنەی فیلمەكە بەدەس������تی هێنا، هەرچەندە من زوو دڵنیا بووم لە 

سەركەوتنی فیلمەكە، چونكە بەشەكانی دیكەی فیلمەكەش بە هەمان شێوە سەركەوتوو بوون.
هەر س������ەبارەت بە فیلمەكە ریبیكا كە پاڵێوراوە بۆ بە دەستهێنانی خەڵاتی گۆڵدن كلۆب دەڵێ: ئەم 
فیلمە و هاندانی توم كرۆز دەرگای زۆری بۆ كردمەوە بۆ ئەوەی بیر لە فیلمی دیكەی ئەكش������ن 
 The Girl on the( بكەم������ەوە، چونكە چەندین فیلمی دیكەم پێش������كەش كراوە لەوان������ەش
Train( و گفتوگۆكانمان هەنگاوی زۆری بڕیوە لەگەڵ تاتی تایلۆری دەرهێنەری فیلمەكە.
شایەنی باس������ە دوایین فیلمی تۆم كرۆز سەركەوتنێكی بەرچاوی بەدەستهێناوە و توانیویەتی تا 
ئێس������تا زیاتر لە نیو ملیار دۆلار كۆ بكاتەوە و بینەر و رەخنەگران پێش������وازییەكی گەرم و بێ 

وێنەیان لە فیلمەكە كرد.

ریبیكا: تۆ م كرۆز دەرگای زیاتری بۆ كردمەوە

بەم دواییە نوێترین فیلمی ئەكتەری ناسراوی 
 Barangay( هیندی س������ەلمان خان بە ن������اوی
Bhaijaan( نمایشكرا لە هیندستان و جیهان، ئەم فیلمە 
لە پاڵێوراوەكانە بۆ بەدەس������تهێنانی خەڵاتی ئۆسكار لە خانەی 
باش������ترین فیلمی بیانی، بەڵام سەلمان تا ئێس������تا هیچ گرنگییەكی 
ئەوت������ۆی بە بابەتی پاڵاوتنی فیلمەكەی نەداوە و وەك هەموو فیلمەكانی 

دیكە سەیری دەكات.
لەم بارەیەوە س������ەلمان خان وتی : رەنگە زۆر لە ئەكتەرەكان گرنگییەكی زۆر 
بە ئۆس������كار بدەن، بەڵام بۆ من كاردانەوەی جەماوەر زۆر گرنگترە لە ئۆسكار، 
چونكە ئۆس������كاریش پش������ت بە جەماوەر دەبەس������تێت بۆ پاڵاوتن و هەڵبژاردنی 
باش������ترین فیلمی بیانی، نابێ ئەوەش لە بیر بكەین كە س������ەركەوتنی فیلمەكە 
تەنیا ب������ۆ من ناگەڕێتەوە و تیمی فیلمەكە بە گش������تی زۆر ماندوو بوون بۆ 

ئەوەی فیلمەكە سەركەوتوو بێت.
س������ەلمان خان پێیوایە پێویستە هونەرمەندان خۆیان ماندوو بكەن و لەم بارەیەوە 
وت������ی: ئەركی م������ن ئەوەیە خۆم ماندوو بكەم، كاتێك خەڵك دەچێتە س������ینەما 
پێش������بینی ئەوە دەكەن كە تام و چێژ لە فیلمەكە وەربگرن ئەمەش ئەركی من، 
ئینجا لەوێوە و دوای رەزامەندیی جەماوەر ئەگەر فیلمەكەم بچێتە ئۆسكار یان 

نەچێت بە لای منەوە زۆر گرنگ نییە.
ئەم فیلمە كە لە دەرهێنانی كەبیر خانە باس لە كچێكی پاكس������تانی دەكات كە 
لە هیندس������تان ون دەبێت دواتر دەچێتەوە لای كەسوكاری و لەمەدا سەلمان خان 

هاوكارییەكی زۆری دەكات بۆ ئەوەی بە كەسوكاری شاد بێتەوە.

سەلمان خان گرنگیی بە ئۆسكار نادات

لەسەر گۆرانی و موزیككاریگەری بارودۆخی كوردستان 
پێشكەوتنی هونەر پێویستی بە كەشێكی ئارام و سەقامگیر هەیە كە تێیدا هونەرمەندان بتوانن داهێنان بكەن 

و پەرە بە كارەكانی خۆیان بدەن، لە دوو س������اڵی رابردوو كوردس������تان لەرووی ئابوورییەوە تووش������ی قەیرانێكی 

دژوار هاتووە لە ئەنجامی نەبوونی بودجە و شەڕی داعشیش بارودۆخەكەی زیاتر شڵەژاند، هونەرمەندان وەك 

پێش������مەرگە بە هونەرەكەیان بەرگرییان لە كوردس������تان كرد، بەڵام ئایا بارودۆخەكە كاریگەریی چۆنی لەسەر 
بواری گۆرانی و موزیك هەبوو؟ بەشداربووانی ئەم راپۆرتە وەڵامی پرسیارەكە دەدەنەوە.

بەدڵنیایی������ەوە ئەوەی ل������ە وڵاتی ئێمە دەگوزەرێت قەیرانی بیری روناک و تێکنەگەیش������تنە بۆ روئیای جی������اواز و نەبوونی متمانەی 

سیاس������ییەکانە بە ئایندەی گەلێک کە تاکو ئێس������تاش نەیانتوانیوە بیگەیەنن بە کەنارێکی هێمن ودڵنیایی پشوێک بە رۆحمان 
بدەین.

کاتێک كە مووچە بۆ س������ێ مانگ جارێک بدرێت لایەنە سیاس������ییەکان لەس������ەر دەسەڵات ڕێکنەکەون و موزایەدەی 

بەیەکفرۆش������تنی دڵس������ۆزی و نیشتمانپەروەری لە بازاڕی س������اغکردنەوەی کاڵای دیموکراسی و فێڵی سیاسەت لە 

خەڵکی خۆڕاگری ئەم نیشتمانە، ئەم کێشەیە زۆر لە قەوارەی خۆی گەورەتر کراوە بەتایبەتی ئەگەر ئێمە بێین لە 

س������اتەوەختی هەنوکەمان بە لۆجیکێکی واقعیانە بڕوانینە گۆڕەپانی پارسەنگی هێز لە کوردستان کە دوژمنێکی 

سەرسەختی دیموکراسی و مرۆڤایەتی بەر دەرگای ماڵی لێگرتوین، دەبێت چاک لەو بگەین و بزانین کێیە ئێستا 

خوێن لە جەس������تەی پڕ لەزامی بەبەردەومی لێ دەڕوات، ئەوە تەنیا دەستورو یاسا نین لە هەموو سەردەمێکدا روح 

وەبەر پێشکەوتن و سیستەمێکی مۆدێرندا دەنێت، بەڵێ لە گەڵ ئەوەشدام کە کێشەکان گەورەن و دەبێت چارەسەر 

بکرێن، بەڵام کەی و چۆن ئایا لە دنیای ئەمڕۆکەماندا ئەوە دەس������تورو یاس������ا یان عەقڵ لۆجیکە دەبێت کاری 
پێبکرێت. 

بەڵێ کە دەڵێن هونەر ئاوێنەی ڕەنگدانەوەی کۆمەڵگەیە، کە وا بێت رەنگدانەوەکە بە شێوەیەکی ڕاستەوخۆ کاریگەری 

لەسەر هونەر بە گشتی داناوە لە نێویانیشدا بەتایبەتی هونەری گۆرانی و موزیک، کاتێک کۆمەڵگەکەم دووچاری 

کێش������ەی زۆر مەترسیدار وخنکاوی باری ئابووری و سیاسی بێت، چۆن دەکرێت ئاوازو موزیک لە ماڵەکاندا جێگایان 

بێتەوە، کە هونەر خۆی بەشێکە لە هەستی جوان و ناسک و ورژێنەر، کاتێک زمانی زبڵ و خاشاک لە دەمی بەشێک 

لە پیاوە سیاس������یە ئەماتۆرەکانمان لە بەرنامەکانی کەنالی تێڤێدا زەوق وهەستی بینەر پەلکێشی دنیایی شەڕەنگێزی دەکەن 

جێگای زمانی گوڵی هونەرو موزیک دەگرێتەوە چۆن بەخۆمان ڕەوا دەبینین بڵێن لێرەین، بێگومان لەوێ نابین لەو ش������وێنەی 

نەخۆشی ڕشانەوەی بێ ویژدانی و ماڵوێرانی دەکات.زمانی شیعرو گۆرانی هیچ مانا و مەبەستێک نابەخشێت ناشبینە بەشێک لەو هەناسە بۆگەنانەی کە مرۆڤ دووچاری 

کاتێک لە سەری کۆڵانی هەرمالێک قوماشێکی ڕەش هەڵواسراوە بە نزیکی چەند مەترێک لەوێش دەنگی سیمفۆنی 

فرمێسکەکان و ناڵەی دەنگی دایک و خوشکی شەهیدێک دەبیسترێت. دەنگی گۆرانی و موزیکەکانیش دەرگا لەسەر 

خۆیان دادەخەن وکەڕو ڵالو کپ دەبن لە ئاستی ئەم دیمەنانە پێم ناڵێیت چۆن کاریگەری نابێت بەسەر هونەر، ڕەنگە هەر 

کەس������ێکی دیکە، پاش هەفتەیەک لە سەرەخۆشی بگەڕێتەوە سەرکارەکەی خۆی، بەڵام هونەرمەندێک گۆرانیبێژو 

موسیکژەنێک دەتوانن پاش هەفتەیەک دەست بە گۆرانیی گوتن وموزیک ژەنین بکەنەوە، دەڵێم نەخێر زۆر سەختە.

لە گەڵ ئەوهەموو نەهامەتیانەو قاتو قڕیەش������دا هێش������تا بێدەنگی تەواومان هەڵنەب������ژاردوە لەوێ ئاوازێک بۆ روحی 

بەرزەفڕی ش������ەهیدێک لەدای������ک دەبێت ئاوازێکیتریش دەس������ت لە ملی باڵای پیرۆزی پێش������مەرگەیەک دەکات 

ئەوەیتریش������یان باس لە جوانی وپاراس������تنی نیشتمانێک دەکات نیش������تمانێک کە تەنیاو تەنیا لە نێو رۆح و هزری 

پێش������مەرگە وهونەرمەندێک بە جوانی خۆی ماوەتەوەو رێزی لێدەگیرێت. هونەر هەمیش������ە بە دوای نیشتمانێکی 

خۆشبەختی گەلەکەی.سەرفراز و ئارام و جواندا دەگەڕێت تاکو ئاوازێک بکات بە میدالیایی شکۆمەندی 

سەرەتا هونەرمەند قادر ئەسعەد وتی:

خانمە هونەرمەندی رۆژئاوای 
كوردستان ئالین دەڵێ:

رووبەرووی  هەمیش������ە  ك������ورد 
كە  بۆتەوە  س������ەخت  بارودۆخی 
كاریگەریی������ان بەس������ەر هونەرەوە 
هەبوو، چونكە بەر لەوەی كاری 
دەبوایە  بكرێت  پێشكەش  هونەری 
هەوڵ بدرێت ناس������نامە و زمان و 
رێگای  لە  میللەتەكەت  كەلتووری 
كە  ئێس������تاش  بپارێزی،  هون������ەرەوە 
كوردس������تان رووب������ەرووی دڕندەترین 
دوژمن لە مێژووی مرۆڤایەتی بۆتەوە 
و رۆژان������ە لاوەكانمان بە خوێنی خۆیان 
رێگا لە داگیر كردنی كوردستان دەگرن 
ئەرك������ی هونەرمەندان س������ەخت بووە، 
چونكە وەك تاكێكی ئەم وڵاتە 
پێشمەرگە ئاسا بە هونەرەكەی 
بەرگری لەم وڵاتە دەكات، 
لە هەمان كاتدا پێویستی 
بەوە هەی������ە كە جەماوەر 
ل������ە كارەكانی  گوێ 
ئەم������ەش  بكرێ������ت 
بارودۆخێكی  ل������ە 
ی  ە ش������ێو و ها
ئاسان  ئێس������تادا 
لە  چونكە  نییە، 
و  ئارامی  كاتی 
سەقامگیریشدا 
هونەرمەن������دان 
مەغ������دور بوون 
كاتێك  هیچ  و 
وەك پێویست رێز 
هونەرەكەیان  لە 
 ، ە و ا گی������ر نە
هیوادارم ئارامی 
كوردس������تان  بۆ 
ە  و ێت������ە ڕ بگە
و  خ������ەم  و 
نەهامەت������ی لە 
ن  م������ا وڵاتەكە
دوور كەوێتەوە.

خاتوو نیان عەبدوڵڵا بەم شێوەیە باس لەم بابەتە دەكات:
بەدڵنیاییەوە ئەم بارودۆخە كاریگەری نەرێنی كردۆتە سەر هونەری كوردی و زۆر بە روونی 
پێیەوە دیارە، چونكە كاری هەنەری پیویس������تی ب������ە لایەنی داراییە و ئەوەی لای هەموان 

ئاشكرایە كە دەزانین هەرێمەكەمان لە چ دۆخیكی داراییدایە كەواتە حاڵی هونەرەكەشمان 
لە داراییەكە باش������تر نییە و كۆمپانیا ناوخۆییەكان نەبوونەتە كۆمپانیای نیشتمانی 

تا بتوانن چەمكێكی هونەرەكە بگرنە ئەس������تۆ تەنها لە ڕێگەی دۆستایەتی و 
هاوڕێیەتەوە سپۆنسەری بۆ كاری هونەری دەكەن .

هونەر نەبۆتە پیش������ەیەك كە هونەرمەندەكان بتوان������ن لەڕێگەیەوە خۆیانی 
پ������ێ بژێینن كەچی لە هەم������وو دنیادا هونەر یەكێك������ە لە كاڵاكانی 

س������ەرمایەداران، بەڵام بەداخەوە لە هەرێمەكەی ئێمەدا ئەم چەمكە 
بەهیچ جۆریك بوونی نییە. بۆیە هونەرەكەمان لەدۆخێكی خراپدایە 
بە و هیوایەی دۆخی هەرێمی كوردس������تان لەزووترین كاتدا ئارام 

بگرێت.

هونەرمەند دانیا عەلی سەبارەت بە هەمان پرس بەم شێوەیە رای خۆی دەردەبڕێت:
 بەداخەوە ئێس������تا دەبینین بارودۆخی كوردس������تان ئارام نیی������ە، كاتێك مرۆڤ رووبەرووی 
بارودۆخێكی س������ەخت و پڕ لە كارەس������ات بێت هونەر هیچ بەهایەكی ئەوتۆی نامینێت، 
بەڕای من لە هەر ش������وێنێك ئارامی هەبێت ئەو كات������ە هونەر بەرەو پێش دەچێت و رێز و 
بەهایەكی زۆری دەبێت، من س������یدییە نوێیەكەم لە مانگ������ی 4ی 2014 تەواو بووە زۆر 
بەداخەوە رامگرتووە و ب���ڵ��اوم نەكردۆتەوە بەهۆی ئەم بارودۆخەوە، بە هیوام هەموو كورد 

ئاسودە بێت لە كوردستان و وڵاتەكەم یەك پارچە ئارام بێت.

دۆتمیر كە هونەرمەندێكی رۆژهەڵاتی 
كوردستان و دانیشتووی ئەوروپایە دەڵێت: 

بێگومان ئەم بارودۆخە كاریگەری بەسەر 
لەوانەش  ژیاندا هەیە  بوارەكانی  هەموو 
بواری هونەری و بەتایبەتی گۆرانی و 
موزیك، راس������تە هونەرمەندان زۆربەیان 
بەگوێرەی توانای خۆی س������روودی بۆ 
كوردستان و شەهیدان و پێشمەرگە وتووە 
كە ئەمە بەش������ێكە لە ئەركیان بەرامبەر 
بە خاك و نیشتمانیان، بەڵام هونەر تەنیا 
س������روود و گۆرانی ش������ەڕ و ناخۆشی 
بە كەشێكی  پێویس������تی  نییە، هونەر 
ئ������ارام و س������ەقامگیر هەیە لە هەموو 
روویەك������ەوە لەوانەش پێویس������تە باری 
ئابووری س������قامگیر بێ������ت بۆ ئەوەی 
بتوان������ن داهێنان بكەن و  هونەرمەندان 
كاری نوێ پێشكەش بە خەڵك بكەن لە 
هەمان كات������دا خەڵكیش بتوانێت گوێیان 
لێ بگرێت، لەلایەك هونەرمەند ئەگەر 
سپۆنس������ەری نەبێت ناتوانێت كارەكەی 
خۆی بڵاو بكاتەوە ئەگەر بڵاویشی 
بكاتەوە س������ەركەوتوو نابێت، چونكە 
خەڵكەكە بە گش������تی ل������ە چەندین 

قەیراندایە.

